
ABSTRACT

Plant surveys were conducted in the Etosha National Park, South
West Africa, to determine the relative availability of elephant (Loxo-
donta africana) food. Based on utilisation studies, marked seasonal
variation, with Colophospermum mopane as the single most impor-
tant component, occurred in the diet of elephants. Seasonal move-
ments of elephants are characterised by their concentration around
watering places during the dry seasons, while daily activities are
influenced to a large extent by the availability of sufficient shade.
Judged by the extent of tree damage, carrying capacity, general con-
dition and age composition of elephant herds and other criteria, the
south central area of Etosha apparently satisfies the present habitat
requirements of elephants.

SAMEVATTING

Plantopnames is in die Nasionale Etoshawildtuin, Suidwes-Afrika,
uitgevoer ten einde die relatiewe beskikbaarheid van voer vir olifante
(Loxodonta africana) te bepaal. Gebaseer op benuttingstudies kom
duidelike seisoensvariasie, met Colophospermum mopane as die
belangrikste enkele komponent, in die dieet van olifante voor. Sei-
soensbewegings van olifante word gekenmerk deur die konsentrasie
om waterpunte gedurende die droé seisoene, terwyl daaglikse akti-
witeite in groot mate deur die beskikbaarheid van voldoende skadu-
wee beinvloed word. Geoordeel aan die mate van boombeskadiging,
weidingskapasiteit, algemene kondisie en ouderdomsamestelling
van olifanttroppe en ander kriteria, voldoen die suidsentrale gebied
van Etosha klaarblyklik aan die huidige habitatsvereistes van oli-
fante.

1 INLEIDING

Toenemende boerderyaktiwiteite, jaginvloede en ander
ontwikkelings in die jongste verlede het daartoe aan-
leiding gegee dat al hoe meer olifante (Loxodonta afri-
cana) hul tans binne die grense van die Nasionale Etos-
hawildtuin, Suidwes-Afrika, bevind (De Villiers, 1979;
De Villiers & Kok, 1984; Du Preez, 1974). Potensiéle
probleme van oorbeweiding, habitatsvernietiging en
toenemende grensbreke wat hierdeur mag ontstaan,
het dit nodig gemaak om aanduidings met betrekking
tot die geskiktheid al dan nie van die wildtuin as effek-
tiewe bewaringsgebied vir olifante te bekom. Vir dié
doel is die aandag in hierdie studie op die voedingsver-
eistes van olifante asook die weidingskapasiteit van die
habitat toegespits. Aangesien die mate van sukses van
’n diersoort aan sekere gedragspatrone en bevolkings-
eienskappe soos ouderdomsamestelling en algemene
kondisie gemeet kan word, is hierdie aspekte ook by
die ondersoek betrek. In die praktyk sou agtergrond-
kennis wat op hierdie wyse opgedoen is dus as basis
kan dien vir die daarstelling van toekomstige beheer-
en bestuurmaatreéls.

FIGUUR 1: Veldtipes van die Nasionale Etoshawildtuin gebaseer op die indeling van Le Roux (1980).



2 STUDIEGEBIED

Die Nasionale Etoshawildtuin, hierna genoem Etosha,
is in die noord-sentrale gedeelte van Suidwes-Afrika
(18° 27" - 19° 26’S,; 14° 21’ - 17° 10" 0.) geleé. Die
gebied beslaan 'n oppervlakte van 22 270 km2 en word
in die noorde deur Owambo, in die weste deur Kaoko-
en Damaraland en in die suide en ooste deur
ombheinde plase begrens. Volgens Loxton et al. (1972)
kan die wildtuin in ses fisiografiese gebiede, te wete die
Ekuma-grasveld, Kalkveld, Kaokoveld, noordelike
Kalahari-sandveld, Owambo-sandveld en sentrale
hooglande, verdeel word. Met uitsondering van die
sentrale hooglande en die Kaokoveld is bogenoemde
gebiede betreklik gelykliggend met ’n geleidelike suid-
waartse val. Le Roux (1980) verskaf 'n volledige be-
skrywing van die geassosieerde plantegroei wat in 'n
groot mate deur mopaniebome- en struike (Colop-
hospermum mopane) oorheers word. Vir die doel van
hierdie studie is sommige van die kleinere veldtipes
saamgevoeg om die totale aantal, grasvelde ingesluit,
tot twaalf te verminder (Fig. 1).

Gebaseer op die klimatologiese gegewens wat via die
Weerburo in Windhoek vanaf die weerkantore te
Okaukuejo en Outjo verkry is, is drie seisoene onder-
skei, naamlik 'n warm, nat seisoen vanaf Januarie tot
April (gemiddelde maandelikse maksimum tempera-
tuur 30,6°C; gemiddelde reénval vanaf 1959 tot 1979
>280 mm), 'n koel droé seisoen vanaf Mei tot
Augustus (gemiddelde maandelikse maksimum tem-
peratuur 26,0°C; gemiddelde reénval vanaf 1959 tot
1979 >20mm) en 'n warm, droé seisoen vanaf Septem-
ber tot Desember (gemiddelde maandelikse maksi-
mum temperatuur 32,0°C; gemiddelde reénval vanaf
1959 tot 1979 tussen 100 en 150 mm).

3 METODIEK
3.1 Plantopnames

Hoewel opnames van die boomstratum deur middel
van drie sirkelkwadrate met 'n deursnee van 60 m in
elk van die onderskeie veldtipes (Fig. 1) van Etosha
uitgevoer is, is intensiewe plantopnames om praktiese
redes tot die doringveld en vier mopanieveldtipes van
die Eindpaalgebied (Fig. 2) beperk. 'n Minimum van
30 sirkelkwadrate is in 'n reguitlyn deur die middel van
elke veldtipe in 'n noord-suid of oos-wes rigting ver-
sprei. Die langste as is eerste gebruik. Afhangende van
die digtheid van die boomstratum, het die deursnee
van die sirkelkwadrate tussen 20 en 60 m gevarieer. 'n
Deursnee van 10 m is deurgaans in die struikstratum
gebruik. Ongeag hul loofoppervlakte is bome, gedefi-
nieer as houtagtige plante met stamdeursnee dikker as
6 cm, of struike waarvan meer as die helfte van die
stam(me) binne die kwadraat geval het as deel van die

monster beskou. By die verwerking van data was die
onderstaande formules van toepassing:
K

1. Loofvolume (m*’/km?* =(£ L,xL,xH) x nl 000 000
i=1 TS'x 9y

waar H die hoogte; K die aantal bome of struike; L,
die langste kroondeursnee; L, die kortste kroondeur-
snee; n die aantal sirkels en S die straal van die sirkels
voorstel.

2. Persentasie loofoppervlakte K
=L LxL, x 100
i=1 1
oppervl. bemonster

3. Relatiewe beskikbaarheid (RB) =

Relatiewe persentasie digtheid (R% D) + Relatiewe persentasie
volume (R%V)

2

Met betrekking tot afmetings geneem en die bepaling
van boomskade is die terminologie en verwerkings-
wyse op dié van Walker (1976) gebaseer.

'n Metode soortgelyk aan dié van Tidmarsh &
Havenga (1955) is vir die ‘bepaling van die basale
plantbedekking en botaniese samestelling van die
kruidstratum gebruik. In stede van ’'n wielpuntappa-
raat is 'n dun, opvoubare staalkabel wat op 1 m-
afstande gemerk is tesame met skerpgemaakte draad-
penne gebruik. Indien die basale gedeelte van ’n pol
deur 'n penpunt geraak is, is dit as ’n treffer beskou.
'n Minimum van 2 000 monsterpunte is in elke veld-
tipe gedoen. Vir die berekening van die belangrik-
heidswaarde (BW) van individuele grassoorte is die
volgende formule gebruik:

BW = %F + (2 x R%D)
3

waar F die frekwensie van die grassoort en R%D die
relatiewe persentasie digtheid van die grassoort voor-

stel.

3.2 Weidingskapasiteit

Die onderstaande begrippe en formules is in samehang
met die terminologie en verwerkingswyse van Walker
(1976) toegepas:

Blare = Blare plus blaarsteeltjies en fyn tak-
kies.

Blaarproduksie/veldtipe = Blaarproduksie
(kg/km?) x Oppervlakte (km?) van die veld-
tipe wat m.b.v. ’n planimeter op 1:50 000 lug-
foto’s bepaal is.

Olifantbenutte blaarproduksie = Massa van
die blare gestroop vanaf al die takke van elke

FIGUUR 2: Veldtipes van die Eindpaalgebied, Nasionale Etoshawildtuin.



struik tot ’'n lengte gelykstaande aan die
gemiddelde lengte wat deur olifante benut is

(X = 35 cm; omvang = 15-90 cm; n =
2 000), soos bepaal tydens benuttingsop-
names.

kg Mopanieblare benodig/olifant/dag =

% Mopanieblare, bas en takke in dieet x kg
Voedsel ingeneem/olifant/dag

100

(*75 kg droémateriaal volgens Guy, 1976)

Olifantweidae/km?/veldtipe
= Blaarproduksie/km?*/veldtipe

kg Mopanieblare
benodig/
olifant/dag/veldtipe

Weidingskapasiteit van afsonderlike veldtipes
(olifante/km?) =
Olifantweidae

Aantal dae in 8 droé maande (= 245)

Netto loofvolume/km? in ’n veldtipe
= Totale loofvolume X Gemiddelde % groen
/km? blare**

1 100

(**Persentasie groen blare van mopaniestruike is
maandeliks gedurende die droé seisoen bepaal en die
gemiddelde bereken)

Die verband tussen blaarproduksie en plantvolume is
gedurende November, wanneer mopaniestruike vol in
die blaar is, as volg bepaal: Die langste en kortste
deursnee, asook die hoogte van elke struik vanaf die
laagste blaar, is met behulp van ’n gemerkte alumini-
umpaal gemeet waarna die massa olifantbenutte en
totale blaarproduksie (omdat olifante instaat is om die
struik as geheel te benut) bepaal is. Monsters van die
vars materiaal is gedroog by 75°C tot konstante massa
en die voginhoud bereken. In elke veldtipe is twintig
struike volgens hierdie metode geoes en regressieverge-
lykings en r-waardes bereken (r = 0,80/0,96).

3.3 Benutting

Aangesien plantsoorte en plantdele deur olifante
benut maklik uitkenbaar is, is seisoenale voedselvoor-
keure met behulp van ’n bekwame Boesman-
spoorsnyer bepaal deur volwasse individue te volg en
benutte plante te identifiseer en te klassifiseer. Ten
einde ewekansige waarnemings op bulle of lede van
teeltroppe te verseker, is die eerste vars spore wat aan
die begin van ’'n opname teégekom is, gevolg. In
gevalle waar die eksperimentele dier se spore met dié
van ander kruis en verlore raak, is die volgende naaste

individu se spoor gevolg. Aangesien olifante in die
praktyk selde meer as een keer aan dieselfde gras of
kruid vreet omdat die hele plant dikwels met ’n enkele
"byt” benut word, is elke benuttingswaarneming as ’'n
enkele voedingsrekord beskou. In die geval van bome
en struike is die lengte en deursnit van elke individuele
tak waarvan die blare of 'n stuk bas gestroop is,
gemeet en as afsonderlike voedingsrekords genoteer.
Elke benutte wortel is ook as 'n aparte byt” aangete-
ken. Op grond van opnames wat in die onderskeie
plantegroeitipes van die Eindpaalgebied gedoen is,
was dit moontlik om voedselvoorkeure vir elke plant-
gemeenskap afsonderlik te bereken, 'n noodsaaklike
vereiste weens die verskil in kwantitatiewe plantsa-
mestelling per gemeenskap. By die verwerking van
data was die onderstaande formules van toepassing:

Persentasie frekwensie (%F) van plantsoorte in voed-
sel ingeneem (VI) =
Frekwensie van plantsoort benut , 100
Frekwensie van alle plantsoorte 1

Voedselvoorkeure (VV) = %F van plantsoort in VI
van grasse en kruide Belangrikheidswaarde
(BW)

Voedselvoorkeure (VV)
van bome en struike

%F van plantsoort in VI
Relatiewe beskikbaarheid
(RB)

Basindeks (BI) = Totale lengte bas van plantsoort
benut

Frekwensie van alle plantsoorte
in VI

Relatiewe persentasie
basindeks (R%%BI)

Bl van plantsoorte , 100
Totale BI van alle 1
plantsoorte

3.4 Sensusse

Lugsensusse van olifante is sover moontlik jaarliks
gedurende Februarie en Julie met behulp van ’'n
Hughes-helikopter (ook ander wildsoorte) in die dig-

‘bevolkte gebiede en 'n Piper Super Cup (slegs olifante)

in die yl bevolkte gebiede van Etosha uitgevoer. Ses
sensusgebiede is onderskei (Fig. 3) waarvan elk op 'n
hoogte van 50-100 m op 'n transekbasis (stroke van 500
m ----- 250 m aan elke kant) deurkruis is. 'n Beman-
ning van twee, die vlieénier en 'n waarnemer, was by
elke geleentheid betrokke. Tydens gereelde padsen-
susse wat in dieselfde gebiede onderneem is, is ouder-
domsbepalings van olifante volgens die metode van
Hanks (1979) uitgevoer, terwyl die metode van Albl
(1971) aangepas is om ses kondisieklasse (baie swak tot
baie goed op 'n skaal van 1-6 gebaseer op die opsigte-
likheid al dan nie van die ribbes, blad- en heupbene,
en die gerondheid van die kruis) te onderskei.

Vir die berekening van olifantbeladings per sensusge-
bied of sub-bevolking is die oppervlaktes van panne,

FIGUUR 3: Sensusgebiede van olifante in die Nasionale Etoshawildtuin gedurende 1976-1980. Soliede vierkante dui permanente waterbronne aan.




oop grasvlaktes en struikveld soos met behulp van 'n
planimeter vanaf 1:50 000 lugfoto’s bepaal, buite reke-
ning gelaat. In die geval van die Eindpaalgebied, waar
die olifante as relatief geisoleerd beskou kan word
omdat hulle nie van ander suipplekke gebruik maak
nie, is die berekening van die olifantbelading slegs op
die oppervlakte van die diere se loopgebied soos deur
direkte veldwaarneming en spoorvolging bepaal, geba-
Seer.

4 RESULTATE
41 Habitat
4.1.1 Plantegroei

Naas die Paradys- (95,2%) en Ekuma-boomveld
(59,1%) in die noordelike dele van Etosha word die
veldtipes met die hoogste loofbedekking in die ooste-
like dele van die suidsentrale gebied van die wildtuin
aangetref (Fig. 4). In die sentrale gebied wissel die
loofbedekkingswaarde andersins vanaf die oop Colop-
hospermum mopane-panveld met ’'n gemiddelde
waarde van 1,2% tot die boomryke C. mopane-veld

(19,9%), terwyl dié van veldtipes in die westelike
gebied varieer tussen oop struikveld met byna geen
bome nie (2,0%) tot die kalkveld met 'n loofbedek-
king van 16,4%.

Met uitsondering van die Acacia-veld waar A.
reficiens-struike met 'n RB-waarde van 32,7 oorheers,
maak Colophospermum mopane-bome en struike
deurgaans van die grootste bydraes tot die relatiewe
beskikbaarheid van blare in al die veldtipes van die
Eindpaalgebied (Tabel 1). Catophractes alexandri is 'n
belangrike komponent van die struikstratum in die C.
mopane-, C. alexandri en C. mopane- Combretum
apiculatum-veldtipes, terwyl C. apiculatum hoofsaa-
klik tot laasgenoemde veldtipe beperk is. Wat die
grasstratum betref, beslaan Eragrostis nindensis verre-
weg die hoogste frekwensie in al vier die C. mopane-
veldtipes (Tabel 2). Aangesien hierdie grassoort 'n
laaggroeiende polgras met 'n klein loofvolume is,
impliseer dit dat ander meerjarige grasse met groot
loofvolumes ’n klein bydrae tot die frekwensie van
meerjarige grasse in die Eindpaalgebied maak. In al
vier die C. mopane-veldtipes varieer die totale basale
plantbedekking, kruide ingesluit, tussen 2,5% en
4,0%.

TABEL 1: Relatiewe beskikbaarheid (RB) van voer in die Eindpaalgebied van die Nasionale Etoshawildtuin gedurende die droé

seisoene van 1977-1978.

Plantsoort Acacia- C. mopaneveld met
veld A. nebrownii B. foetida C. alexandri C. apiculatum
Bome
Boscia foetida 0,3 0,2 0,1
Colophospermum mopane 31,2 37,4 16,4 12,4
Commiphora glandulosa 0,3
Terminalia prunioides 3,0 0,1 1,3
Struike
Acacia mellifera 5.3 0,7
A. nebrownii 16,5 5.5
A. reficiens 32,7 0,4 L3 2.5
Asparagus africanus 0,3
Boscia foetida 2,3 2,2 2,6 0,2 0,3
Catophractes alexandri 7,4 4,0 2,0 34,1 35,2
Colophospermum mopane 2,0 3z.2 8,1 21,1 13,1
Combretum apiculatum 14,3
Commiphora sp. 0,2 0,7 0,5
Croton gratissimus 0,4 0,2 2,9 0,2 0,1
Gossypium triphyllum 0,8 2,0 3.4 1,9
Grewia sp. 0,4 2,2 0,2
Helinus integrifolius 2.9 2,1 3,7 10,7
Justicea platysepala 0,7 3.4 0,4 1,2 0,4
Leucas pechuellii 0,7
Leucosphaera bainesii 14,5 8,2 52 1,6 2,6
Megalochlamys marlothii 1,3 2,8 0,4
Monechma genistifolium 1,6 4,0 4,4
M. tonsum 1,7 1,3 0,3 0,1
Montinia caryophyllacea 2,2 2,3 3,6
Pechuel-loeschea 0,5
Petalidium engleranum 13,5 16,0 §,2
Rhigozum brevispinosum 0,4 0,5
Salsola sp. 0,8
Solanum sp. 2,9 0,8 0,2
Terminalia prunioides 6,8 0,2
Ongeidentifiseerd 0,5

